
अतारांकित प्रश्‍न संख्‍या 1584 
जिसका उत्‍तर 24 दिसम्‍बर, 2018 को दिया जाना है ।
*****
छोटे-छोटे नदी-नालों का सर्वेक्षण
1584. श्री गोपाल नारायण सिंह: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्या सरकार द्वारा कैमूर, नवादा, औरंगाबाद, गया और भागलपुर जिलों में छोटे-छोटे नदी-नालों का अब तक कोई सर्वेक्षण किया गया है; 
(ख) 
यदि हां, तो सरकार द्वारा इस दिशा में क्या कदम उठाये गए हैं; और 
(ग) 
यदि नहीं, तो सरकार की इस दिशा में भविष्य की क्या कार्ययोजना है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) से (ग) जल राज्य का विषय है, जल संसाधनों के किसी भी सर्वेक्षण को कराने सहित जल संसाधनों के संवर्धन, संरक्षण एवं प्रभावी प्रबंधन के लिए कदम उठाना प्रथमतया संबंधित राज्य सरकारों द्वारा किया जाता है। लघु जल संसाधन विकास (एमडब्ल्यूआरडी), बिहार सरकार द्वारा सूचित किया गया है कि कैमूर, नवादा, औरंगाबाद, गया एवं भागलपुर जिले के छोटे-छोटे नदी नालों के लिए कोई भी सर्वेक्षण नहीं किया गया है। लघु जल संसाधन विकास (एमडब्ल्यूआरडी) राज्य सरकार ने इसके आगे सूचित किया है कि वर्ष 2021-22 तक जल संरक्षण के लिए छोटे चेक बांधों के निर्माण के लिए इन छोटे-छोटे नदी नालों का अन्वेषण किया जा सकता है।

